
IGN-Ego sacrificas offeram fruges domi.



SCENA QUINTA

PAULUS TERTIUS CARDINALES LEGATI

PRINCIPUM PRINCEPS OCTAVIUS

ROMANI PROCERES, QUI=

=RINUS ETC.

Pontifex ex Provincia, quo se contulerat

ad pacem inter Caesarem et Galliarum

Regem firmandam redux ingenti

a Romanis triumpho accipitur.

Dolore percussus ob rumo=

=rem de S<anc<to Ignatio male=

=vole sparsum ludis

sibi paratis adesse



renuit.
PON. -Laetus reviso limen invictum Petri,
 
tuos penates, Roma. Communis boni
 
cedere coegit ardor, electi gregis
 
amor revexit. CARD.1.US. -Pastor ita carum subit,

redux ovile, Martias postquam feras

procul animoso victor exegit pede.

PON. -Nondum fugavi: perviam caulam rapax 

Diuexat agmen improba excîtum fame,

ubique teneras lacerat insultans oves.

Nec miror! Atris morsibus semet vorant

fidi molossi, fulmina Gradiui, duo:

hinc Caesar, illinc Francus, implacabili

orbem fatigant Marte. Non venti secus

antro recluso flumine aduerso ruunt,
 


◅▻

